
Termat e Referencës për shërbimet e konsulencës për Zhvillimin e Programit të Kosovës për Barazi Gjinore 2018 – 20..

Zhvillimi njerëzor, rolet dhe marrëdhëniet gjinore

Ekspert i kategorisë I ( senior)

1.
 Sfondi/Konteksti 

Agjencia për Barazi Gjinore e Kosovës, e themeluar më 2005, është institucioni kryesor kombëtar për zhvillimin, monitorimin dhe promovimin e agjendës për barazi gjinore të Kosovës, sikundër përcaktohet në Ligjin për Barazi Gjinore 2015, Ligjin Nr.05 / L-020, Agjencia ka zhvilluar dhe udhëhequr zbatimin e Programit të Kosovës për Barazi Gjinore 2008-2013 si dhe ka iniciuar dhe është angazhuar në korniza të ndryshme politikash (ligjore dhe strategjike) dhe platforma të politikave transformuese si: Strategjia Kombëtare për Zhvillimin e Kosovës, Programi i Reformave Ekonomike, Programi Kombëtar për Marrëveshjen e Stabilizim-Asociimit dhe Strategjia dhe Plani i Veprimit kundër Dhunës në Familje2016-2020.  

Për më tepër, Agjencia ndërmerr aktivitete të ndryshme monitorimi që synojnë matjen e progresit të zbatimit të Ligjit për barazinë gjinore dhe avancimin e të drejtave të grave që dalin nga korniza e përgjithshme ligjore e Kosovës. Në kuadër të kësaj kornize, Agjencia rregullisht bën monitorimin dhe vlerësimin e roleve dhe përgjegjësive të veta të pasqyruara përmes aktiviteteve dhe detyrave të ndryshme që Agjencia kryen. Si më e fundit, Agjencia bëri vlerësimin e Programit të Kosovës për Barazi Gjinore 2008 - 2013 duke vlerësuar progresin e arritur gjatë zbatimit të Programit. Sa i përket fushave si shkollimi, shëndetësia, stereotipet dhe përfaqësimi i grave në media, vlerësimi vuri në dukje se progresi i arritur ishte i pabarabartë. Për shembull, në fushën e arsimit është bërë përparim drejt mbylljes së hendekut të regjistrimit dhe pjesëmarrjes së djemve dhe vajzave në nivelin fillor dhe të mesëm. Gjithashtu, shkalla e analfabetizmit ishte zvogëluar ndjeshëm tek grupi i grave të moshës 15 vjeç e lart; ku mes viteve 2005 dhe 2013 ky numër ra nga 14% në 7.3%. Numri i femrave që ndjekin shkollën e mesme është rritur 13% deri në vitin 2013, duke arritur një nivel mbresëlënës prej 84.4% të pjesëmarrjes së grave në shkollimin e mesëm. Megjithatë, pjesëmarrja dhe përfaqësimi i grave mbeti i ulët në arsimin terciar dhe u shënua progres, duke lënë të paprekur shkallën prej 8% të pjesëmarrjes së grave në  arsimin terciar në krahasim me atë të 14.3% të burrave. Segregimi në punë mbeti i lartë gjatë gjithë PKBGJ-së dhe edhe pse ishte veçuar si një sfidë gjatë analizës së situatës, nuk kishte aktivitete ose objektiva specifike që u veçuan për të luftuar këtë dukuri. Veprimet më të rëndësishme për eliminimin e këtij fenomeni ishin aktivitetet e sensibilizimit të ndërmarra nga Ministria e Arsimit Shkencës dhe Teknologjisë. Për më tepër, qasja e grave në projektin e kërkimit dhe mobilitetit në nivelin akademik mbeti relativisht e ulët, duke arritur në 23% të të gjitha projekteve të akorduara për studiuese femra. Sa i përket përfaqësimit dhe pjesëmarrjes së grave në nivelin akademik, mbizotërimi i meshkujve në të gjitha nivelet dhe institucionet akademike mbeti i njëjtë gjatë gjithë periudhës së PKBGJ-së.  

Gjatë PKBGJ-së, arritja më e rëndësishme në fushën e shëndetësisë u vërejt në uljen e shkallës së vdekshmërisë së fëmijës dhe nënave, e cila u ul ndjeshëm. Ka pasur gjithashtu një sensibilizim në rritje mbi kancerin e gjirit dhe të qafës së mitrës, dhe sëmundjeve seksualisht të transmetueshme dhe janë organizuar rregullisht fushata të depistimit dhe për SDT (sëmundje seksualisht të transmetueshme). Megjithatë, baza e të dhënave shëndetësore e disagreguar nuk ishte krijuar plotësisht  dhe depistimi mjekësor i kancerit të qafës së mitrës nuk mbulonte të gjitha grupet e grave. Më tej, aksioni i vaksinimit HPV (Virusi i papilomës njerëzore ) pa pagesë i parashikuar në dokumentin e PKBGJ-së, asnjëherë nuk u materializua. Tekstet shkollore dhe trajnimi i mësimdhënësve në fushën e higjienës dhe të ushqyerit dhe planifikimit familjar nuk arritën nivel të kënaqshëm. Aktivitetet në përfshirjen e perspektivës gjinore në kurrikulë dhe sillabus të lëndëve në Fakultetin e Mjekësisë në Universitetin e Prishtinës asnjëherë nuk u zbatuan. 

Ish-PKBGJ, ka lënë pas dore objektivat ose aktivitetet specifike për të trajtuar përfaqësimin e grave në sport dhe kulturë. Prandaj, kjo ishte një fushë ku u shënuan arritje, por ishte e vështirë të vërtetoheshin këto arritje për shkak të mungesës së objektivave dhe caqeve të qarta dhe të dhënave të raportuara për fondet e akorduara dhe aktivitetet e mbështetura për gratë nga Ministria e Kulturës, Rinisë dhe Sportit. Prandaj, ishte e pamundur të matet ndikimi i PKBGJ-së në lidhje me pjesëmarrjen dhe përfaqësimin e grave në sport dhe kulturë.

PKBGJ i dedikoi një numër të lavdërueshme të aktiviteteve luftës kundër stereotipeve gjinore, duke përcaktuar aktivitetet që do të zhvilloheshin në nivelin akademik dhe në media. Megjithatë, vlerësimi arriti në përfundimin se pavarësisht aktiviteteve në shkallë të gjerë të propozuara në dokumentin e PKBGJ për të luftuar stereotipet, aktivitete të tilla nuk u zbatuan ose u zbatuan për një periudhë të caktuar dhe më pas u ndërprenë pa sqarime. Për shembull, kurse të caktuara që zhvilloheshin në nivelin terciar, siç janë "Historia dhe Edukata Qytetare", "Gjeografia dhe Edukata Qytetare" nuk janë duke u zhvilluar më, ndërsa lëndët e tjera që trajtojnë barazinë gjinore dhe studimet gjinore kryesisht mbahen si lëndë zgjedhore. Ndërkohë, aktivitetet për të analizuar dhe vlerësuar shkallën e stereotipeve gjinore në tekstet shkollore të nivelit para-universitar nuk janë realizuar asnjëherë. Më tej, Standardi Njëmbëdhjetë, një nga "Standardet për Zhvillimin e Teksteve shkollore" që kërkonte përfshirjen e perspektivës gjinore dhe treguesve gjinorë në të gjitha tekstet shkollore dhe materialet mësimore nuk u zbatua në praktikë.

Sa i përket përfaqësimit dhe pjesëmarrjes së grave në media, vlerësimi i PKBGJ-së erdhi në përfundim që përfaqësimi dhe mbulimi mediatik nuk ishte i balancuar në aspektin gjinor dhe shpesh herë, në përfaqësimin gjuhësor dhe vizual ishte edhe diskriminues ndaj grave. Aktivitetet e ndërmarra nuk ishin të koordinuara, ad hoc dhe pa ndikim të madh në ndryshimin e qëndrimit dhe mënyrës së bërjes së punës nga mediat drejt mbulimit dhe përfaqësimit të grave në media.

Ndër të gjeturat kryesore të vlerësimit të PKBGJ-së kishin të bënin me mungesën e të dhënave bazë dhe më pas, krijimin/përcaktimin e treguesve ose treguesve real, kur këta të fundit u identifikuan. Gjithashtu, vlerësimi vuri në dukje se ekzistonte një hendek midis problemeve dhe mangësive të identifikuara në analizën e situatës dhe objektivave dhe veprimeve të propozuara dhe problemeve me zbatimin e suksesshëm të PKBGJ-së që ishin të lidhura ngushtë me hartimin e dokumentit dhe ndikuan në fushëveprimin dhe shkallën e iniciativës së propozuar. 

Për më tepër, një masë e konsiderueshme e veprimeve të propozuara nuk ishin kostuar si duhet ose nuk ishin kostuar fare, të cilat si rezultat ndikuan në planifikim dhe më vonë gjatë fazës së zbatimit, akordimin dhe disbursimin e burimeve adekuate.

E fundit por jo më pak e rëndësishme, kishte një mungesë të dukshme të minoriteteve, kryesisht nga komuniteti rom, ashkali dhe egjiptian. 

Pasi që Agjencia për Barazi Gjinore tashmë ka filluar punën për PKBGj-në e re, qëllimi dhe synimi i saj përfundimtar është që të mbajë një proces të hapur, gjithëpërfshirës, transparent dhe pjesëmarrës gjatë gjithë hartimit të dokumentit. Deri në këtë moment, Agjencia ka krijuar tashmë Grupin Punues Koordinues për mbikëqyrjen e të gjithë procesit, që nga fillimi deri në finalizimin dhe aprovimin e dokumentit të ri të PKBGJ-së. Përveç kësaj, nën-grupet punuese tashmë janë identifikuar dhe krijuar në përputhje me shtyllat kyçe të identifikuara në vijim në drejtim të të cilave do të drejtohet puna mbi PKBGJ të re, gjegjësisht:

•
fuqizimi ekonomik dhe mirëqenia sociale,

•
zhvillimi njerëzor, rolet dhe marrëdhëniet gjinore,

•
pjesëmarrja dhe përfaqësimi,

•
paqja dhe siguria. 

Për secilën nga drejtimet e identifikuara të punës, Agjencia, e mbështetur nga Projekti mbështetës SIDA dhe  Konsorciumit, do të kërkojë të angazhoj dy konsulentë / ekspertë, të kategorizuar si kategoria (I) ose Ekspert Kryesor dhe kategoria (II), Ekspert i ri (junior), me përjashtim të dy drejtimeve të fundit, të cilat do të grupohen së bashku. 
2.
Qëllimi i konsulencës

Qëllimi i kësaj konsulence është angazhimi i një Eksperti Kryesor, i cili nën mbikëqyrjen e Agjencisë për Barazi Gjinore, do të fasilitojë punën e nën-grupit punues të Zhvillimit Njerëzor, roleve dhe përgjegjësive gjinore si një nga shtyllat / drejtimet kryesore të PKBGJ-së së re dhe do të zhvillojë kapitullin e lartpërmendur të dokumentit. Eksperti kryesor, në përputhje me Metodologjinë për Zhvillimin e PKBGJ-së, do të jetë përgjegjës për kryerjen e analizës së situatës për seksionin e caktuar, për udhëzimin e punës së Ekspertit të ri (junior), për fasilitimin e diskutimeve të nën-grupeve punuese, për zhvillimin e kornizës logjike për Zhvillimin Njerëzor, roleve dhe përgjegjësive gjinore të bazuara në këto diskutime dhe të hartoj narrativin / përshkrimin për të përmbledhur aktivitetet, objektivat dhe treguesit të përshkruara dhe zhvilluar në kornizën logjike. Eksperti kryesor duhet të kryejë punën në një proces të planifikimit me bazë teknike, konsultative dhe pjesëmarrëse. Rezultati thelbësor i përcaktimit dhe përmbushjes së detyrave të lartpërmendura do të jetë një kapitull gjithëpërfshirës për Zhvillimin Njerëzor, rolet dhe përgjegjësitë gjinore të PKBGJ-së së ri. 
3.
Fushëveprimi i punës dhe detyrat specifike

Eksperti kryesor do të punojë sipas udhëzimeve dhe do t'i raportojë ekipit të lartë menaxherial të ABGJ dhe Trupit Koordinues të Zhvillimit të PKBGJ-së nëse është e nevojshme, për të zhvilluar seksionin e PKBGJ-së për Zhvillimin Njerëzor, rolet dhe përgjegjësitë gjinore në përputhje me metodologjinë zhvillimore të PKBGJ-së dhe standardet më të mira të zhvillimit të politikave. Më konkretisht detyrat e caktuara do të përfshijnë: 

a)
Përzgjedhjen e dokumenteve relevante për shtyllën / drejtimin e caktuar, duke përfshirë kornizat ligjore, strategjitë dhe planet e veprimit të Qeverisë së Kosovës, raportet statistikore, studimet kërkimore, vlerësimet e politikave qeveritare etj.

b)
Dorëzimi i këtyre dokumenteve tek  Eksperti i ri/junior për procesin e shqyrtimit të literaturës/dokumentacionit në përputhje të plotë me kërkesat, hapat, standardet dhe mjetet si të  specifikuara në metodologjinë e zhvillimit të PKBGJ-së,

c)
Shqyrtimi dhe kontrollimi i të dhënave të mbledhura përmes procesit të shqyrtimit të literaturës/dokumentacionit për saktësi, sigurim të cilësisë dhe propozimi i të dhënave që do të shërbejnë si të dhëna bazë për dokumentin e ri të PKBGJ,  

d)
Identifikimi i boshllëqeve të dokumenteve të politikave të aprovuara dhe në zbatim të Qeverisë së Kosovës, veçanërisht ato që konsiderohen si afatgjata në aspektin kohor,

e)
Identifikimi i kufizimeve dhe mundësive të bazuara në shqyrtimin e literaturës/dokumentacionit,

f)
Identifikimi dhe rekomandimet e fushave prioritare që do të përfshihen dhe trajtohen nga PKBGJ-ja e re,

g)
Përpilimi i të gjitha informacioneve të lartpërmendura dhe prezantimi i atyre informacioneve në përputhje me format e prezantuara në Metodologjinë për Zhvillimin e PKBGJ-së dhe të miratuara nga Grupi Punues Koordinues, në formën e një analize të situatës,

h)
Pjesëmarrja dhe fasilitimi/lehtësimi në të gjitha diskutimet e grupeve punuese gjatë së cilës  kohë nga Eksperti Kryesor pritet që të jetë fasilitatori kryesor i ngjarjes, dhe t'i ketë dhënë udhëzime të qarta Ekspertit të ri/junior para ngjarjes, 

i)
Shqyrtimi i shënimeve të mbajtura dhe diskutimeve të regjistruara nga Eksperti i ri (Junior), përmirësimi i kornizës logjike pas çdo sesioni të diskutimi të grupit dhe prezantimi i tyre në përputhje me standardet më të mira të konceptit të kornizës logjike, 

j)
Pjesëmarrja në diskutimin përfundimtar të draft dokumenteve dhe kryerja e çdo detyre të caktuar brenda afatit kohor të kësaj detyre,

k)
Bazuar në kornizën logjike dhe metodologjinë e zhvillimit të PKBGJ-së përpilimi i narratives për të përmbledhur drejtimet e reja të përcaktuara nga PKBGJ e re në lidhje me Zhvillimin Njerëzor, rolet dhe përgjegjësitë gjinore. 

4.
Arritjet ( te priturat) 

(i)
Një dokument gjithëpërfshirës i analizës së situatës që i përmbahet formës së analizës së situatës,

(ii)
Rezultatet përfundimtare të diskutimit të grupit të punës të reflektuara në kornizën e aprovuar logjike të PKBGJ-së,

(iii)
Zhvillimi i narratives dhe kornizës logjike bazuar në diskutimet e grupit të punës dhe rekomandimeve publike,

(iv)
Pjesëmarrje aktive gjatë diskutimeve të grupit  të punës.
5.
 Përkushtimi ndaj cilësisë së punës 

Eksperti kryesor do të zbatojë një qasje të bazuar në prova dhe siguron standardet më të larta të punës dhe arritje në afat kohor në çdo fazë të kësaj detyre. Posaçërisht, eksperti siguron që të gjitha faktet dhe shifrat e cituara kontrollohen se a përputhen; siguron redaktim dhe qartësi të duhur.
6.
 Kualifikimet dhe përvoja 

Kualifikimet dhe përvoja e kërkuar si në vijim:

•
Të paktën 10 vjet përvojë në fushën e politikë-bërjes, zbatimin e politikave, ose analizën e politikave, te dokumentuar

•
Përvojë pune me institucionet legjislative dhe administratat publike, grupet e shoqërisë civile, grupet e interesit,

•
Njohuri të larta profesionale në çështjet e edukimit, shëndetit dhe stereotipeve të grave,

•
Kualifikim adekuat universitarë në shkencat politike, politikat publike, sociologji, arsim, filozofi ose antropologji,

•
Përvojë në udhëheqjen dhe fasilitimin e diskutimeve të grupeve të mëdha të punës dhe aftësi të shkëlqyera për fasilitimin e grupeve,

•
Njohuri të larta profesionale dhe ekspertizë praktike me të dhëna dhe statistika,

•
Të kuptuar të thellë dhe përvojë në proceset e hartimit të politikave,

•
Njohuri të mira dhe ekspertizë praktike me kornizën logjike të strategjive /programit dhe koncepteve / elementeve të saj dhe pemës së problemit,

•
Aftësitë për kostimin e aktiviteteve të propozuara,

•
Të kuptuar të lartë mbi teknikat dhe metodat e përfshirjes dhe pjesëmarrjes,

•
Komunikues efektiv dhe aftësi për menaxhimin e konfliktit,

•
Shkathtësi të shkëlqyeshme të hartimit në gjuhën shqipe

•
Shkathtësi të mira komunikimi dhe shkrimi në gjuhën angleze,

7.
 Kohëzgjatja 

Kjo detyrë zgjat gjithsej 30 jo më shumë se 35 ditë, duke filluar nga maj 2017, dhe duhet të përfundojë deri më 30 tetor të vitit 2017 ose më herët. 

8.
 Mbikëqyrja 

Puna e konsulentit do të mbikëqyret dhe miratohet nga ekipi i lartë menaxherial i ABGJ-së
9. Eksperti /ja   duhet të dorëzojë në ABGJ :

•
Një profil të vetin me të cilin dëshmohet aftësia profesionale dhe eksperiencat e mëparshme. 

•
Një letër ku  shpreh  interesin për të realizuar një projekt  të tillë.

•
Dokumentacionin e nevojshëm si dëshmi për kualifikimet e kërkuara në pikën 6 . 

•
Dokumentin që nuk është nën hetime 

Dokumentet e dorëzuara nuk kthehen!

Eksperti /ja  i përzgjedhur do të ftohet për të lidhur marrëveshjen për shërbime të veçanta

�








5

[image: image2.wmf]